
ᐱᓕᕆᐊᕐᒥᑦ  ᐱᔾᔪᑎᓕᒃ

ᒫᓐᓇᓵᖅ ᐊᖏᒡᓕᒋᐊᕐᓂᐅᔪᑦ ᖃᐅᔨᓴᐃᕙᓪᓕᐊᓃᑦ
ᓂᕆᐅᒋᔭᐅᔪᑦ ᐊᖏᒡᓕᒋᐊᖅᑎᑦᑎᓂᐊᕐᓂᖏᓐᓄᑦ
ᐅᒥᐊᕐᔪᐊᑦ ᐃᖏᕐᕋᔭᖕᓂᖏᓐᓂᒃ ᑲᓇᑕᐅᑉ
ᑲᓇᖕᓇᖓᓂᑦ ᐅᑭᐅᖅᑕᖅᑐᒥᑦ ᐃᒪᖏᓐᓂᑦ. ᑭᓯᐊᓂ
ᑐᑭᓯᐅᒪᔾᔪᑎᓂᒃ ᓈᒻᒫᓂᙱᑦᑐᓂᒃ ᐱᑕᖃᕋᔪᖕᒪᑦ
ᖃᐅᔨᓴᐃᑦᑎᐊᕐᓂᐊᕐᓗᓂ ᐱᕈᖃᑎᒌᒃᑐᑦ
ᐊᒃᑐᖅᑕᐅᓯᒪᔪᖕᓇᕐᓂᖏᓐᓂᒃ ᐱᔪᓂᒃ ᐅᑭᐅᓗᒃᑖᖅ
ᐅᒥᐊᕐᔪᐊᑦ ᐃᖏᕐᕋᕝᕕᒋᖃᑦᑕᖅᑕᖏᑦ
ᑕᕆᐅᕐᒥᐅᑕᓄᑦ ᓂᕐᔪᑎᓄᑦ. ᑐᕌᖓᔪᑉᑕ ᑐᕌᒐᖓ
ᐱᓕᕆᖃᑎᒋᓗᒋᑦ ᐱᓕᕆᕝᕕᒡᔪᐊᑦ ᐱᓕᕆᖃᑎᒋᔭᐅᔪᑦ
ᖃᐅᔨᓂᐊᕐᓗᓂ ᓇᒧᙵᐅᖃᑦᑕᕐᓂᖏᑦ ᐊᒻᒪᓗ ᖃᓄᖅ
ᐊᒥᓲᑎᒋᓂᖏᑦ ᖃᓄᐃᓕᐅᖃᑦᑕᕐᒪᖔᑕ
ᑕᕆᐅᕐᒥᐅᑕᓄᑦ ᑎᖕᒥᐊᓄᑦ, ᖃᐅᔨᓇᓱᒃᖢᒋᑦ
ᑕᕆᐅᕐᒥᐅᑕᐃᑦ ᐃᓂᖏᑦ ᐊᒻᒪᓗ ᐃᑲᔪᕐᓂᐊᕐᓗᓂ
ᐱᕙᓪᓕᐊᔭᐅᓂᖓ ᒥᐊᓂᕆᔭᐅᓂᖃᕐᓂᐊᖅᑐᑦ
ᐃᓂᐅᔪᑦ.

ᖃᐅᔨᓴᐃᓃᑦ 2024-ᒥᑦ ᑲᒪᔭᖃᓚᐅᖅᑐᑦ
ᐊᒃᐸᑑᕐᔪᐊᕐᒥᑦ ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ
ᓯᓚᐅᑉ ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ ᖃᐅᔨᓴᐃᑉᓗᑎᒃ
ᐱᑦᑎᐅᓛᕐᓂᑦ ᑕᐃᒪᙵᓂᑦ 1981-ᒥᑦ. ᐊᑯᓂᐅᔪᒥᑦ
ᖃᕆᑕᐅᔭᕐᒥᑦ ᑲᑎᑕᐅᔪᑦ, ᐃᓚᓕᐅᑎᔭᐅᑉᓗᑎᒃ ᓄᑖᒥᒃ
ᓇᓃᒻᒪᖔᑕ ᖃᐅᔨᔾᔪᑎᓄᑦ ᐊᒻᒪᓗ ᑎᒥᒨᖓᔪᒃᑯᑦ,
ᓴᖅᑭᑎᑦᑎᔪᖅ ᐱᕈᖃᑎᒌᒃᑐᓄᑦ ᑭᒡᓕᐅᔪᓂᒃ
ᖃᐅᔨᓴᕐᓂᐊᕐᓗᒋᑦ ᐊᒃᑐᖅᓯᓂᐅᔪᖕᓇᖅᑐᑦ
ᐅᒥᐊᕐᔪᐊᒃᑯᑦ ᐊᐅᓪᓚᖅᑎᑦᑎᓃᑦ ᐊᒻᒪᓗ
ᓇᓚᐅᑦᑖᖅᑕᐅᔪᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᑦ
ᖃᑉᓯᐅᓂᖏᑦ ᐊᒻᒪᓗ ᐊᑕᐅᓯᐅᔪᓄᑦ ᑕᕆᐅᕐᒥᐅᑕᐃᑦ
ᑎᖕᒥᐊᓄᑦ ᑕᒫᓃᑦᑐᓂᒃ. 

ᐅᑭᐅᖅᑕᖅᑐᒥ  ᑕᕆᐅᕐᒥᐅᑕᑦ  ᑎᖕᒥᐊᑦ
ᐊᒻᒪᓗ  ᐆᒪᓂᖃᖅᑐᖃᕐᕕᐅᔪᐃᑦ  2 0 2 4

ᒥᐊᓂᖅᓯᓂᐅᔪᖅ ᐃᒪᕐᒥᐅᑕᓂᒃ ᑲᓇᑕᒥᑦ ᓯᕗᓪᓕᖅᐸᐅᑎᔭᐅᔪᒪᔪᖅ. ᐅᑭᐅᖅᑕᖅᑐᒥᑦ, ᒐᕙᒪᒃᑯᓐᓂᑦ ᐊᕕᒃᑐᖅᓯᒪᔪᑦ ᐊᒻᒪᓗ
ᓄᓇᓖᑦ ᐱᓕᕆᖃᑎᒌᒃᑐᑦ ᖃᐅᔨᓂᐊᕐᓗᒋᑦ ᐅᓂᔪᑦ ᒥᐊᓂᕆᔭᐅᔭᕆᐊᖃᖅᑐᑦ. ᐊᑐᖅᑕᐅᓂᖓ ᐃᓂᖃᕐᓂᖓ ᑕᕆᐅᑉ
ᓂᕐᔪᑎᓄᑦ ᐃᓚᒋᔭᐅᔪᖅ ᐃᓱᒪᒋᔭᐅᑉᓗᓂ ᐃᒪᕐᒥᐅᑕᓂᒃ ᒥᐊᓂᖅᓯᓂᖃᕐᕕᓕᐅᕐᓂᐊᕐᓗᓂ.

ᐱᓕᕆᔨᕗᑦ ᐃᑲᔪᐃᓂᖃᖅᑐᑦ ᑕᕆᐅᕐᒥᐅᑕᓂᒃ ᑎᖕᒥᐊᓂᒃ ᐃᓂᐅᔪᒥᒃ ᖃᐅᔨᓴᐃᓂᕐᒧᑦ ᐊᑑᑎᖃᕐᓂᐊᖅᖢᓂ
ᖃᓄᐃᖓᓂᐊᕐᓂᖓᓄᑦ ‘ᓴᓪᓕᕐᒥᑦ ᐃᓂᐅᔪᖅ ᐱᔭᐅᔪᒪᓂᖓ’-ᓂᕐᒥᒃ. ᐅᓇ ᓄᓇᖓ ᑕᒪᐃᓐᓂᑦ ᑕᑕᓯᒪᔪᖅ ᖃᓂᒋᔭᖓᓂ
ᓯᒡᔭᐃᑦ ᐃᒪᕐᓂ ᓴᓪᓕᓂ ᐊᒻᒪᓗ ᐊᑉᐸᖅᑑᕐᔪᐊᒥ ᑭᕙᓪᓕᕐᒥ ᓄᓇᕗᖅ ᐊᒻᒪᓗ ᐃᓱᒪᒋᔭᐅᑦᑎᐊᕆᐊᖃᖅᑐᑦ ᐃᖃᓗᓕᕆᔨᒃᑯᑦ
ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕ ᑕᕆᐅᕐᒥ ᓴᐳᓐᓂᓂᖏᑦ ᐱᓕᕆᑎᑦᑎᔾᔪᑕᐅᔪᖅ. ᐃᓂᐅᔪᖅ 93000 ᑭᓛᒥᑕ2- ᖑᔪᖅ
ᑕᓯᐅᔭᕐᔪᐊᕐᒥᑦ ᐊᒥᓱᑲᓪᓚᐅᔪᓄᑦ ᑕᕆᐅᕐᒥᐅᑕᓂᒃ ᐆᒪᓂᖃᖃᑎᒌᒃᑐᖃᖅᖢᓂ, ᐊᒻᒪᓗ 1.6%- ᓗᐊᖑᔪᖅ ᑲᓇᑕᐅᑉ
ᑕᕆᐅᖓᓂᑦ.

ᓴᓪᓕᖅ ᐊᖏᓛᖑᔪᖅ ᕿᑭᖅᑕᖅ ᑕᓯᐅᔭᕐᔪᐊᕐᒥᑦ, ᖃᓂᑕᖓᓂᑦ ᐊᐅᓚᓃᑦ ᑕᓯᐅᔭᕐᔪᐊᕐᒥᑦ ᐊᒻᒪᓗ Foxe Basin ᐃᒪᖏᓐᓂᑦ;
ᑕᐃᒪᓐᓇᒧᑦ ᑕᕆᐅᕐᒥᐅᑕᐃᑦ ᐱᐊᓛᓕᐅᕐᕕᒋᑦᑎᐊᖅᖢᓂᐅᒃ. ᐃᓂᐅᔪᖅ ᐱᒻᒪᕆᐅᔪᖅ ᐃᒪᕐᒥᐅᑕᓄᑦ ᐆᒪᔪᓄᑦ
ᐃᓚᐅᑉᓗᑎᒃ ᑑᒑᓖᑦ, ᕿᓇᓗᒐᐃᑦ, ᐊᒻᒪᓗ ᐊᕐᕖᑦ. ᐊᐃᕖᑦ ᖃᑭᖅᓯᒪᕝᕕᖏᓐᓂᒃ ᐱᑕᖃᐅᖅᖢᓂᓗ, ᓇᓄᐃᑦ ᓯᑎᖏᓐᓂᑦ,
ᐊᒻᒪᓗ ᓂᕆᕝᕕᐅᖃᑦᑕᖅᑐᓂᑦ ᑕᕆᐅᕐᒥᐅᑕᓄᑦ ᑎᖕᒥᐊᓄᑦ. ᑖᒻᓇ ᓄᑖᖅ ᒥᐊᓂᖅᓯᓂᖃᕐᕕᙳᖅᑎᑕᐅᔪᒪᔪᖅ ᐊᕙᓗᓯᒪᔪᖅ
ᒪᕐᕉᖕᓂᒃ ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ (ECCC) ᑎᑭᖃᑦᑕᖅᑐᑦ
ᑎᖕᒥᐊᖃᕐᕕᖏᓐᓂᑦ: ᕼᐃᐅᕆ ᒋᐱᓐᔅ (ᐃᒃᑲᑦᑐᐊᖅ) ᑎᑭᑦᑕᖅᑐᑦ ᑎᖕᒥᐊᖃᕐᕕᒃ, ᐊᒻᒪᓗ ᑲᓇᖕᓇᖓᓂᑦ ᐃᒪᖅ
(ᖃᖅᓴᐅᖅᑑᖅ) ᑎᑭᑦᑕᖅᑐᑦ ᑎᖕᒥᐊᖃᕐᕕᒃ.

ᐃᑲᔪᐃᓂᖅ  ᐃᒪᕐᒥᑦ  ᒥᐊᓂᕆᔭᐅᔪᑦ
ᐃᓂᐅᔪᓄᑦ

ᑐᒃᓯᕋᐅᑎ  ᐃᒪᕐᒥᒃ  ᒥᐊᓂᖅᓯᓂᖃᕐᕕᐅᔪᒪᔪᒥᑦ . ᐊᖅᐸᐃᑦ  ᓂᕆᑎᓪᓗᒋᑦ  ᑐᒥᖏᑦ .  



ᐊᑯᓂᐅᔪᒥᑦ  ᒥᓲᓂᖏᓐ
ᓂᒃ  ᖃᐅᔨᓴᐃᓂᖅ  

ᐊᒃᐸᑦ (Uria lomvia), ᐃᓄᒃᑐᑦ ᑕᐃᔭᐅᓲᑦ ᐊᒃᐸᑦ,
ᐅᑯᐊ ᐊᒥᓱᒻᒪᕆᐋᓘᓱᑦ ᑕᕆᐅᖅ ᑎᖕᒥᐊᖏᑦ ᑲᓇᑕᐅᑉ
ᐅᑭᐅᖅᑕᖅᑐᐊᓂ, ᐊᒻᒪᓗ ᐅᓄᖅᓯᒃᑲᐅᓂᖅᐹᑦ ᑕᒪᐃᓐᓂ
ᐅᑭᐅᖅᑕᖅᑐᒥ. ᓂᕿᖏᑦ ᐱᒻᒪᕆᐅᔪᑦ
ᓂᕿᑦᑎᐊᕙᐅᖕᒪᑕ ᐅᑭᐅᒃᑯᑦ ᓅᕙᐅᓐᓛᓐᑦ, ᓛᐸᑐᐊᒥ
ᐊᒻᒪᓗ ᓄᓇᑦᓯᐊᕗᑦ, ᐊᒻᒪᓗ ᒪᓐᓂᖏᑦ ᐱᒻᒪᕆᐅᔪᖅ
ᐳᐃᕐᖔᖅ ᐊᑖᓂ ᓂᕿᒋᔭᐅᖕᒪᑕ ᐃᓚᖏᓐᓂ ᓄᓇᓕᖕᓂ.
ᓱᓕ, ᐊᒃᐸᐃᑦ ᓯᑯᒧᑦ ᐊᑕᔪᑦ, ᐅᑭᐅᖅᑕᖅᑐᖅ ᐆᒪᔪᖏᑦ
ᐊᑑᑎᖃᖅᑐᑦ ᐱᒻᒪᕆᐅᔪᒥᒃ ᖃᐅᔨᒪᑎᑎᓲᑦ ᑕᒪᐃᓐᓂᒃ
ᐅᑭᐅᖅᑕᖅᑐᖅ ᐆᒪᔪᓕᒫᖏᓐᓂᒃ ᐊᕙᑎᓕᒫᖏᓐᓂᒡᓗ.
ᐅᓇ ᐱᓗᐊᖅᑐᒥᒃ ᐊᑑᑎᖃᖅᑐᖅ
ᒥᐊᓂᕆᔪᓐᓇᑦᑎᐊᕋᑦᑎᒍᑦ ᐅᓄᕐᓂᖏᑦ ᐊᒻᒪᓗ
ᐱᕈᖅᐸᓪᓕᐊᓂᖏᑦ ᐊᒃᐸᑦ ᐃᕙᔪᑦ. ᐅᓇ ᖃᐅᔨᓴᕈᑎᕗᑦ
ᐱᔭᕐᓂᓐᖏᑦᑐᒥᒃ ᑎᑭᐅᑎᓇᓱᒍᓐᓇᖅᑐᖅ ᐊᒥᓱᓄᑦ
ᐊᓯᖏᓐᓄᑦ ᐅᑭᐅᖅᑕᖅᑐᒥ ᓂᕐᔪᑎᓂᒃ, ᓲᕐᓗ ᐳᐃᔨᑦ
ᐊᒻᒪᓗ ᐃᖃᓗᐃᑦ.

ᑕᐃᑲᓂ ᐊᑉᐸᑑᕐᔪᐊᖅ ᐊᒃᐸᖏᑦ, ᓂᐱᓕᐅᖅᓯᒪᔭᕗᑦ
ᐊᑯᓂᐅᔪᒃᑯᑦ ᐊᓯᖑᖅᐸᓪᓕᐊᔪᓂᒃ ᖃᖓᐅᖃᑦᑕᓕᕐᓂᖓ

 ᐃᓅᔪᑦ, ᐃᓅᓵᖅᑐᑦ ᓂᕿᖏᑦ ᐊᒻᒪᓗ ᐱᕈᕈᓯᖏᑦ,
ᐊᒻᒪᓗ ᐅᓄᕐᓂᖏᑦᑕ ᐊᖏᓂᖏᑦ ᑕᐃᒪᖓᓂ 1980-ᓂ.
ᐅᓇ ᐊᑯᓂᐅᔪᒃᑯᑦ ᖃᐅᔨᓴᕈᑎᑦ ᐋᕿᒃᓯᒪᔪᑦ
ᐊᔪᖏᑎᑦᑎᓂᐊᕐᒪᑕ ᐅᕙᑦᑎᓐᓂᒃ ᑕᒪᕐᒥᒃ ᑲᑎᑦᑎᕐᓗᒋᑦ
ᑭᓲᖕᒪᖔᑕ ᐊᓯᖑᐃᔪᑦ ᐅᓄᕐᓂᖏᑕ ᐊᖏᓂᖏᓐᓂᒃ.
ᑖᓐᓇᑑᔪᖅ ᑲᔪᓰᓐᓇᖅᑐᖅ ᐃᓕᑕᐅᓇᓱᒃᑐᖅ ᑕᕆᐅᖅ
ᑎᖕᒥᐊᖏᓐᓂᒃ ᑲᓇᑕᐅᑉ ᐅᑭᐅᖅᑕᖅᑐᐊᓂ, ᐊᒻᒪᓗ
ᑖᓐᓇᑑᔪᖅ ᐊᑯᓂᐅᓛᖑᔪᖅ ᐊᒃᐸᖕᓂ ᑕᒪᐃᓐᓄᑦ
ᐅᑭᐅᖅᑕᖅᑐᒧᑦ. ᑕᐃᒪᐃᒻᒪᑦ, ᑕᑯᕙᓪᓕᐊᒍᑦᑕ
ᐅᓄᕈᓐᓃᖅᐸᓪᓕᐊᔪᓂᒃ ᑲᓇᑕᒥ, ᖃᐅᔨᒪᑦᑎᐊᖅᐳᒍᑦ
ᖃᐅᔨᒪᔾᔪᑎᒃᓴᖃᑦᑎᐊᕋᑦᑕ ᓇᓗᓇᐃᖅᓯᓗᑕ ᑭᓱ
ᑕᐃᒪᐃᑎᑦᑎᖕᒪᖔᑦ, ᐊᒻᒪᓗ ᐋᕿᒃᑕᐅᑎᑦᑎᓗᑕ
ᐊᖑᓇᓱᒃᑕᐅᔪᓐᓇᖅᑐᖅ ᖃᑦᓯᐅᔭᕆᐊᖃᕐᓂᖏᓐᓂᒃ,
ᐅᒥᐊᕐᔪᐊᑦ ᐅᓯᑲᖅᑕᖅᑐᑦ ᐊᒻᒪᓗ ᐊᓯᖏᑦ
ᐊᐅᓚᑦᑎᔾᔪᑕᐅᓕᕆᐊᖃᕋᔭᖅᑐᑦ. 

ᑕᐃᑲᓂ ᓄᕕᐄ ᐊᒻᒪᓗ ᑲᓛᑦᖡᑦ ᓄᓇᖓᓂ, ᐊᒃᐸᐃᑦ
ᐅᓄᕈᓐᓃᖅᐸᓪᓕᐊᔪᑦ ᓄᖑᑉᐸᓪᓕᐊᔪᑦ, ᐊᒻᒪᓗ ᒫᓐᓇ
ᖃᐅᔨᒪᓐᖏᑦᑐᒍᑦ ᖃᓄᐃᒻᒪ ᑕᐃᒪᓐᓇᐅᖕᒪᖔᑕ.
ᓈᓴᖅᑕᐅᖃᑦᑕᖅᑐᑦ ᐊᒃᐸᑦ ᐊᑉᐸᑑᕐᔪᐊᕐᒥ
ᓄᖑᑉᐸᓪᓕᐊᓇᑎᒃ ᐅᓄᖅᓯᕙᓪᓕᐊᓇᑎᒃᓗ
ᐊᑕᐅᓯᕐᒦᖏᓐᓇᖅᑐᑦ 30 ᐊᕐᕌᒍᓄᑦ, ᐅᓄᖅᓯᓚᐅᖅᖢᑎᒃ
80ᓂ ᐊᒻᒪᓗ 90ᓂ ᐱᔭᐅᓇᓱᓐᖏᓗᐊᖃᑦᑕᖅᖢᑎᒃ
ᐊᖑᓇᓱᒃᑎᓂᑦ ᐅᑭᐅᕐᕕᖏᓐᓂ. ᑕᐃᒪᓐᓇᐅᓂᖓᓄᑦ,

ᐅᑭᐅᖅᑕᖅᑐᒥ  ᑕᕆᐅᕐᒥᐅᑕᑦ  ᑎᖕᒥᐊᑦ
ᐊᒻᒪᓗ  ᐆᒪᓂᖃᖅᑐᖃᕐᕕᐅᔪᐃᑦ  2 0 2 4

ᐊᓯᕈᖅᑐᑦ  ᐊᒥᓲᓂᖏᑦ  ᑎᖕᒥᐊᑦ  ᑲᑎᖓᔪᑦ
ᐊᑉᐸᒃᑑᕐᔪᐊᖅ  ᐊᒃᐸᖏᑦ  ᐊᒥᓱᓂᒃ  ᐊᕐᕌᒍᓂᒃ .



ᐊᖑᓇᓱᒃᑕᐅᓂᖅ ᐅᓄᕈᓐᓃᖅᑎᑦᑎᓯᒪᓐᖏᑦᑐᖅ.
ᐊᑯᓂ ᐆᒪᓲᑦ ᐱᒻᒪᕆᐅᔪᑦ ᐃᓚᒋᔭᐅᔪᑦ
ᐅᓄᕐᓂᖏᑦ ᐅᓄᖅᓯᕙᒃᖢᑎᒃ
ᐊᒥᓲᔪᓐᓃᖅᐸᒃᖢᑎᒃ. ᑕᐃᒪᓐᓇᐅᒐᔪᒃᑐᖅ ,
ᐆᒪᕙᒃᑐᑦ ᖃᓂᒋᔮᓂ 90%, ᐊᒥᓲᓐᖏᑦᑐᓄᑦ
ᐊᕐᕌᒍᓄᑦ ᐆᒪᐃᓐᓇᕈᓐᓇᖅᑐᑦ ᐊᑖᓃᑦᑐᑦ 90%.
ᐊᕐᕌᓂ ᐊᐅᔭᖅ , ᐆᒪᔪᑦ ᐊᒥᓱᒻᒪᕆᐋᓗᖕᒥᒃ
ᐅᓄᓐᖏᑑᓚᐅᖅᑐᖅ ᑕᐃᒫᑐᐊᖅ 2/3 ᑎᖕᒥᐊᑦ
ᐅᑎᖃᑦᑕᖅᑐᑦ. ᐊᕐᕌᒍᓕᒫᖑᓂᐊᖅᑐᖅ ᑖᒃᑯᐊ
ᑐᑭᓯᓇᖅᓯᔪᐃᓐᓇᐅᒃᐸᑕ ᓈᓴᐅᑎᑎᒍᑦ , ᑕᐃᒪᓗ
ᐃᓚᐃᓐᓇᖏᑦ ᒪᓐᓂᖃᖃᑦᑕᖅᑐᑦ ᑐᖁᓇᑎᒃ.  

ᑕᐃᒪᓐᓇᐅᖕᒪᑦ ᖃᐅᔨᓴᑦᑎᐊᕐᓗᒋᑦ ᐅᓄᕐᓂᖏᑦ
ᐊᓯᕈᖃᑦᑕᖅᑐᑦ , ᑕᑯᓯᒪᔪᒍᑦ ᐊᓯᖑᖅᑐᓂᒃ
ᓂᕿᖏᓐᓂᒃ ᑕᒪᓐᓇ ᐊᖏᓂᖅᓴᐅᔪᓂᒃ ᐊᓯᖑᖅᑐᖅ
ᐆᒪᔪᓕᒫᑦ ᐊᕙᑎᓕᒫᓴᖏᓐᓄᓪᓗ. ᑕᑯᓯᒪᕗᒍᑦ
ᐊᓯᕈᖅᑐᓂᒃ ᓂᕿᒋᕙᒃᑕᑐᖃᖏᑦ ᑖᒃᑯᐊ
ᐃᓅᓲᕐᓂᒃᑯᑦ ᐊᑉᐸᖅᑑᕐᔪᐊᕐᒥ , ᑖᒃᑯᐊᓗ ᐆᒐᐃᑦ
ᐃᓇᖐᔪᑦ ᓂᒡᓕᓇᖅᑐᕐᒥᐅᑕᕐᓂᒃ

ᐆᒐᖏᓐᓂᒃ. ᐸᓯᒃᖠᖅᑐᒍᑦ ᐱᔾᔪᑎᒋᓪᓗᒍ ᐊᐅᔭᒃᑯᖅ
ᓯᑯᖃᕈᓐᓃᕐᒪᑕ ᐱᒋᐊᖅᖢᑎᒃ ᕿᑎᐊᓂ 90ᓂ.
ᑕᐃᒪᓐᓇᐅᒐᓗᐊᖅᑎᓪᓗᒍ, ᐅᓇ ᐊᒃᑐᐃᓐᖏᑦᑐᖅ
ᐃᕙᔭᐅᔪᑦ ᐅᓄᕐᓂᖏᓐᓂᒃ, ᐃᓱᒪᓕᖅᓯᒪᔪᑦ ᑖᒃᑯᐊ
ᐃᓐᓇᐃᑦ ᐊᒃᐸᐃᑦ ᓄᖑᑕᐅᕙᓪᓕᐊᕙᓐᖏᔾᔪᑎᖏᑦ
ᐊᓯᕈᖃᑦᑕᕐᒪᑕ ᓂᕿᒋᔭᐅᔪᑦ ᐆᒪᔪᑦ.

ᐊᒃᐸᑦ  ᓂᕿᖏᑦ  ᑐᓂᔭᐅᕙᒃᑐᑦ  ᐃᓅᓴᖅᑐᕕᓂᕐᓄᑦ  ᐊᕐᕌᒍᓕᓵᑦ  ᐊᑉᐸᖅᑑᕐᔪᐊᒥ .

ᒪᒃᐱᖅᑐᒐᖅ  04
ᐅᑭᐅᖅᑕᖅᑐᒥ  ᑕᕆᐅᕐᒥᐅᑕᑦ  ᑎᖕᒥᐊᑦ
ᐊᒻᒪᓗ  ᐆᒪᓂᖃᖅᑐᖃᕐᕕᐅᔪᐃᑦ  2 0 2 4

ᐊᒃᐸᑦ  ᐆᒪᔪᓐᓇᖅᑐᑦ  (% )  ᐊᕐᕌᒍᓕᒫᒥᒃ  ᐊᑉᐸᖅᑑᕐᔪᐊᒥ
ᑕᐃᒪᖓᓂᑦ  1990-91 .  ᐊᑐᓂ  ᐊᕐᕌᒍᒥ  ᑭᒡᒐᖅᑐᐃᔪᑦ

ᒪᓐᓂᓕᐅᓚᐅᖅᖢᑎᒃ  ᐊᕐᕌᒍᒥ .



ᒪᒃᐱᖅᑐᒐᖅ  05

ᐱᓕᕆᓂᐅᓗᐊᖅᐸᖕᓂᖏᑦ  ᐱᕕᒃᓴᖃᓕᕌᖓᑕ
ᖃᓄᐃᓕᐅᖅᐸᓪᓕᐊᓕᖅᐸᕝᕕᖏᓂ  ᐅᑭᐅᖅ  ᐊᑐᖅᐸᓪᓕᐊᑎᓪᓗᒍ
ᒥᑎᐊᕐᔪᖏᑕ  ᓂᐊᖁᖖᒎᕐᒥᑦ  (ᖁᓛᓂ )  ᐊᒻᒪᓗ  ᐊᑉᐸᑑᕐᔪᐊᕐᒥᑦ

(ᐊᑖᓂ )  ᓇᓂᔭᐅᕙᓪᓕᐊᖃᑦᑕᓚᐅᖅᑐᑦ  ᐅᑭᐅᖏᑦ  2022-
2023ᒥ .  ᑖᖅᑎᑎᒋᐊᖅᓯᒪᖖᒋᓐᓂᖅᓴᐅᓪᓗᑎᒃ

ᑎᑎᖅᑕᐅᓯᒪᓂᖏᑦ  ᓇᓗᓇᐃᔭᐅᑎᐅᕗᑦ  ᖃᖓᐅᑎᓪᓗᒍ
ᑕᒪᐃᑕ  ᑎᖕᒥᐊᑦ  ᐃᖏᕐᕋᓂᕆᕙᒃᑕᖏᓄᑦ ,

ᑖᖅᑎᑎᒋᐊᕐᓯᒪᓂᖅᓴᐅᔪᑦ  ᓇᓗᓇᐃᔭᐅᑎᐅᓪᓗᑎᒃ
ᖃᖓᐅᑎᓪᓗᒍᓕ  90%-ᒋᔭᖏᑦ  ᑎᖕᒥᐊᓄᑦ  ᐊᒻᒪᓗ
ᑖᖅᑎᑎᒋᐊᖅᓯᒪᓂᖅᐸᐅᔪᑦ  ᓇᓗᓇᐃᔭᐅᑎᐅᓪᓗᑎᒃ
ᖃᖓᐅᑎᓪᓗᒍ  50%-ᒋᔭᖏᓐᓄᑦ  ᑎᒥᖕᐊᓄᑦ .

ᐅᑭᐅᓗᒃᑖᒥ  ᐃᖏᕐᕋᓂᕆᕙᒃᑕᖏᑦ
ᐊᒃᐸᐃᑦ  

ᐃᑲᔪᖅᑎᒌᒃᖢᑎᒃ ᐱᓕᕆᖃᑎᒌᖕᓂᖏᑎᒍᑦ ᓰᑐᕌᒃᑯᑦ
(SeaTrack), ᐅᑭᐅᖅᑕᖅᑐᒥ ᑲᑎᒪᔨᖏᑦ, ᐊᒻᒪᓗ ᑲᓇᑕᒥ
ᐆᒪᔪᓕᕆᔨᒃᑯᑦ-ᑯᐃᐸᒃᒥ, ᐱᒋᐊᖅᑎᑦᑎᓯᒪᓕᓚᐅᖅᑐᒍᑦ
ᓄᒃᑕᖅᑐᓕᕆᔾᔪᑎᑎᒍᑦ ᓴᓇᕐᕈᑎᓂᒃ (GLS)
ᓇᓂᓯᓯᒪᓕᕆᐊᕈᑎᐅᓪᓗᑎᒃ ᓂᐊᖁᖖᒎᖅᒥ ᐊᒻᒪᓗ
ᐊᑉᐸᑑᕐᔪᐊᕐᒥ. ᐊᑐᖅᖢᑎᒍ ᓇᓂᓯᓯᒪᓕᕆᐊᕈᑏᑦ ᑖᒃᑯᐊ
ᓇᓂᓯᓯᒪᓕᕈᖕᓇᖅᐸᒃᑐᒍᑦ ᐊᒃᐸᓂᒃ ᑕᕆᐅᒦᑦᑐᓂᒃ
ᓇᓗᓇᐃᔭᖅᓯᒪᓕᕆᐊᖅᖢᒋᑦ ᓇᔪᖅᑕᐅᒐᔪᖕᓂᖅᐸᐅᔪᑦ
ᐅᑭᐅᖅ ᐊᑐᖅᐸᓪᓕᐊᑎᓪᓗᒍ, ᖃᐅᔨᓯᒪᓕᕆᐊᕐᖢᑎᒍ
ᖃᓕᕇᓕᖅᓯᒪᕝᕕᐅᔪᓐᓇᖅᑐᑦ ᐅᓯᑲᑕᖅᖢᑎᒃ
ᐅᒥᐊᕐᔪᐊᑎᒍᑦ ᐃᖏᕐᕋᓂᕆᕙᒃᑕᖏᓂ
ᐊᕕᒃᑐᖅᓯᒪᓂᐅᔪᒥ, ᐊᒻᒪᓗ ᓇᓗᓇᐃᔭᖅᓯᒪᓕᕆᐊᕐᖢᑎᒍ
ᐆᒪᓂᖃᖅᑐᐃᑦ ᐊᔾᔨᒌᖖᒋᐅᖅᑑᓂᖏᓂᒃ
ᒪᓐᓂᖃᖅᕕᐅᕙᒃᑐᓂ ᑎᖕᒥᐊᓂᑦ.

ᓂᐊᖁᖖᒎᕐᒥ, ᑕᒪᒃᑯᐊ ᑎᖕᒥᐊᑦ ᐊᐅᓪᓚᖅᓯᒪᓕᓚᐅᖅᐳᑦ
ᐅᒡᒍᑎ ᑕᖅᑭᐊᑕ ᓄᖖᒍᐊᓂ, ᐃᖏᕐᕋᓕᑲᐅᑎᒋᓪᓗᑎᒃ
ᐱᐊᓛᖃᕐᕕᒋᕙᒃᑕᒥᓐᓂᑦ, ᐊᓯᖏᓪᓗ
ᑕᐅᕙᓃᖏᓐᓇᕐᓂᐊᖅᑎᓪᓗᒋᑦ ᑕᓪᓗᕈᑎᐅᑉ ᐃᒪᖓᓂ
ᓯᑦᑎᐱᕆ ᐊᒻᒪᓗ ᐅᒃᑐᐱᕆ ᑕᖅᑭᖏᑦ
ᐊᑐᖅᐸᓪᓕᐊᓂᖏᓐᓂ. ᐊᒥᓲᓂᖅᓴᐅᔪᑦ ᑎᖕᒥᐊᑦ
ᐅᑮᕝᕕᒋᕙᒃᑕᒥᖕᓄᑦ ᑎᑭᓯᒪᓕᖅᐸᒃᑐᑦ ᓄᕕᐱᕆᐅᑉ
ᑕᖅᑭᖓ ᐊᑐᕆᐊᓕᓵᖅᑎᓪᓗᒍ; ᐊᒃᐸᐃᑦ
ᑲᑎᓐᓂᖃᕐᕕᒋᔭᐅᕙᒃᑐᓂᑦ ᐅᑭᐅᖅᓯᐅᖅᐸᒃᐳᑦ
ᓂᐅᕙᐅᓐᓛᓐ ᐅᐊᖕᓇᖓᓂ ᐊᒻᒪᓗ ᓛᐸᑐᐊᕆᐅᑉ ᓂᒋᐊᓂ
(ᐃᓚᖃᖅᖢᒍ ᒍᕌᓐᑦ ᐸᐃᖕᒃᔅ), ᓯᑰᓴᓐ ᓯᒡᔭᒋᔭᖓᓂ, ᐊᒻᒪᓗ
ᓴᐃᓐᑦ ᓗᐊᕋᓐᔅ ᐃᒪᖓᑕ 

ᐊᓯᐊᑎᒍᖔᕐᓕᑉᑕᐅᖅ, ᑎᖕᒥᐊᑦ ᐊᑉᐸᑑᕐᔪᐊᕐᒥᑦ
ᐊᐅᓪᓚᖅᓯᒪᓕᓚᐅᖅᐳᑦ ᐅᒡᒍᑎ ᑕᖅᑭᐊᑕ ᓄᖖᒍᐊᓂ ᐊᒻᒪ
ᕼᐊᑦᓴᓐ ᐸᐃ ᐊᕙᑖᓃᖏᓐᓇᐅᔭᓕᓚᐅᖅᖢᑎᒃ ᑎᑭᓪᓗᒍ
ᒪᒫᓕᕐᕕᒋᕙᒃᑕᒥᓐᓄᑦ ᓯᑦᑎᐱᕆᒥᑦ ᓄᕕᐱᕆᒧᑦ.
ᐅᑭᐊᒃᓵᖓᓂ ᐃᕐᕋᓕᕆᐊᖅᐸᒃᑐᑦ ᓄᕕᐱᕆᐅᑎᓪᓗᒍ ᐊᒻᒪᓗ
ᑎᓯᐱᕆᐅᑎᓪᓗᒍ ᑎᖕᒥᐊᑦ ᕼᐊᑦᓴᓐ ᓯᑐᕇᑦ ᐃᒪᖓᒍᑦ
ᐃᖏᕐᕋᕙᖕᓂᕐᒥᑎᒍᑦ ᑎᑭᓐᓇᓱᐊᕐᖢᑎᒃ ᓚᐸᑐᐊᕆᐅᑉ
ᐅᐊᖕᓇᖓᑕ ᓯᒡᔭᒋᔭᖓᓄᑦ. ᐅᑭᐅᖑᓂᖓᓂ, ᑎᖕᒥᐊᑦ
ᐊᑉᐸᑑᑉᔪᐊᕐᒥᖖᒑᖅᓯᒪᔪᑦ ᓯᐊᒻᒪᒃᑎᖅᓯᒪᓕᖅᐸᒃᑐᑦ
ᓛᐸᑐᐊᕆᐅᑉ ᑕᕆᐅᖓᓂ, ᓯᑰᓴᓐ ᓂᒋᐊᑕ ᓄᓇᖓᓂ ᐊᒻᒪᓗ
ᐊᑯᑭᑦᑐᐃᑦ ᓂᒋᐊᑕ ᓄᓇᖓᓂ.

ᐅᑭᐅᖅᑕᖅᑐᒥ  ᑕᕆᐅᕐᒥᐅᑕᑦ  ᑎᖕᒥᐊᑦ
ᐊᒻᒪᓗ  ᐆᒪᓂᖃᖅᑐᖃᕐᕕᐅᔪᐃᑦ  2 0 2 4



ᒪᓐᓂᓕᐅᖅᐸᓪᓕᐊᖖᒋᑦᑐᑦ  ᓂᐊᖁᖖᒎᕐᒥᑦ  ᓯᐊᒻᒪᒃᑎᖅᐸᓪᓕᐊᓯᒪᓚᐅᖅᐳᑦ  (14 -ᖑᓪᓗᑎᒃ
ᐃᓛᒃᑰᖓᔪᑦ )  (ᐅᑭᐅᖓᓂ  2022-2023 ) .  ᑖᖅᓯᑎᓗᐊᖅᓯᒪᖖᒋᓐᓂᖅᓴᐅᔪᑦ  ᑕᖅᓵᕐᓂᖏᑦ
ᑎᑎᖅᑕᐅᓯᒪᔪᑦ  ᓇᓗᓇᐃᔭᕈᑎᐅᕗᑦ  ᖁᑦᑎᖕᓂᖅᐹᒥᒃ  ᐊᑐᓂᑦ  ᑕᖅᑭᒥ  ᐊᑐᖅᑕᐅᕙᒃᑐᓄᑦ .

ᑐᖑᔪᖅᑐᒥᒃ  ᑕᖅᓴᖃᕐᓂᖏᑦ  ᓇᓗᓇᐃᔭᕈᑎᐅᓪᓗᑎᒃ  ᑲᑎᓐᓂᖃᖅᓯᒪᕙᒃᑐᓄᑦ .  

ᒪᒃᐱᖅᑐᒐᖅ  06
ᐅᑭᐅᖅᑕᖅᑐᒥ  ᑕᕆᐅᕐᒥᐅᑕᑦ  ᑎᖕᒥᐊᑦ
ᐊᒻᒪᓗ  ᐆᒪᓂᖃᖅᑐᖃᕐᕕᐅᔪᐃᑦ  2 0 2 4



ᒪᒃᐱᖅᑐᒐᖅ  07

ᒪᓐᓂᓕᐅᖅᐸᓪᓕᐊᖖᒋᑦᑐᑦ  ᐊᒃᐸᐃᑦ  (20ᐃᓛᒃᑰᖓᔪᑦ )  ᐊᑉᐸᑑᕐᔪᐊᒥᑦ  (ᐅᑭᐅᖓᓂ
2022-2023)  ᓯᐊᒻᒪᒃᑎᖅᐸᓪᓕᐊᓚᐅᖅᐳᑦᑖᖅᓯᑎᓗᐊᖅᓯᒪᖖᒋᓐᓂᖅᓴᐅᔪᑦ  ᑕᖅᓵᕐᓂᖏᑦ
ᑎᑎᕋᐅᔭᖅᓯᒪᔪᑦ  ᓇᓗᓇᐃᔭᕈᑎᐅᕗᑦ  ᖁᑦᑎᖕᓂᖅᐹᒥᒃ  ᐱᑕᖃᖅᐸᖕᓂᖏᓐᓄᑦ .  ᑐᖑᔪᖅᑐᒥᒃ

ᑕᖅᓴᖃᕐᓂᖏᑦ  ᓇᓗᓇᐃᔭᕈᑎᐅᓪᓗᑎᒃ  ᑲᑎᓐᓂᖃᖅᓯᒪᕙᖕᓂᖏᓐᓄᑦ  ᓇᓂ .

ᐅᑭᐅᖅᑕᖅᑐᒥ  ᑕᕆᐅᕐᒥᐅᑕᑦ  ᑎᖕᒥᐊᑦ
ᐊᒻᒪᓗ  ᐆᒪᓂᖃᖅᑐᖃᕐᕕᐅᔪᐃᑦ  2 0 2 4



ᓄᓇᖖᒍᐊᓕᐊᖑᓯᒪᔪᑎᒍᑦ ᓇᓂᓯᔾᔪᑎᑎᒍᑦ (GPS)
ᐊᑐᖅᑕᐅᕙᒃᑐᓂᒃ ᓇᓂᓯᓯᒪᓕᕆᐊᕈᑎᖃᓕᖅᐳᑦ
ᐊᑉᐸᑑᕐᔪᐊᕐᒥ ᐃᓚᐅᑎᓪᓗᒍ ᐊᑯᓃᖅᑐᒧᑦ
ᓇᐅᑦᓯᖅᑐᐃᓂᕆᔭᑦᑎᓐᓄᑦ ᐊᒻᒪᓗ ᐃᓚᒋᔭᐅᖃᑕᐅᓪᓗᓂ
ᐊᒥᓱᕐᓚᐅᑉᓗᑎᒃ ᐃᓕᓐᓂᐊᖅᑐᐃᑦ
ᐱᓕᕆᐊᕆᑲᐃᓐᓇᖅᑕᖏᓐᓄᑦ. ᓇᓂᓯᓯᒪᓕᕈᑏᑦ ᑕᒪᒃᑯᐊ
ᐱᒻᒪᕆᐅᑎᐅᒻᒪᑕ ᓇᓗᓇᐃᓪᓚᑖᖅᓯᒪᓕᕐᓂᐊᕐᓗᒋᑦ
ᐊᔾᔨᒌᖖᒋᓐᓂᕆᔭᐅᔪᓂᒃ ᓇᔪᖅᑕᐅᕙᒃᑐᓂ
ᒪᓐᓂᓕᐅᓕᕐᓂᖏᓐᓂ, ᑐᓴᖅᑕᐅᓯᒪᓕᖁᓪᓗᒋᑦ
ᐋᖅᑭᒃᓱᐃᕙᓪᓕᐊᓂᐅᔪᑦ ᑕᕆᐅᓄᑦ
ᒥᐊᓂᕆᔭᐅᓂᖃᖅᑐᓄᑦ ᐊᕙᑎᒋᔭᐅᔪᓂᒃ
ᐊᕕᒃᑐᖅᓯᒪᓂᐅᔪᑉ ᐃᓗᐊᓂ, ᐊᒻᒪᓗ
ᖃᐅᔨᒋᐊᖅᓯᒪᓕᕐᓗᒋᑦ ᖃᓄᖅ ᖁᓕᕇᓕᖅᓯᒪᓂᖃᕐᓂᐅᔪᓄᑦ
ᐅᒥᐊᕐᔪᐊᑎᒍᑦ ᐅᓯᑲᑕᖅᐸᓐᓂᐅᔪᓂᑦ ᐊᕕᒃᑐᖅᓯᒪᓂᐅᔪᒥ
ᐊᓯᔾᔩᓯᒪᓕᕈᖕᓇᕐᒪᖔᑕ ᐃᓱᒪᒋᓗᒋᑦ
ᐱᐊᓛᖅᑖᖅᐸᓪᓕᐊᓂᐅᕙᒃᑐᓄᑦ.

ᒪᒃᐱᖅᑐᒐᖅ  08

ᐊᑐᖅᑕᐅᓕᕐᓂᐊᖅᑐᓂᒃ  ᐃᖏᕐᕋᓕᖅᑎᑦᑎᓚᐅᖅᐳᑦ  ᓄᓇᖖᒍᐊᓕᐊᖑᓯᒪᔪᑎᒍᑦ  ᓇᓂᓯᓯᒪᓕᕈᑎᒃᓴᓂᒃ  (GPS-ᓂᒃ )
( AxyTrek™-ᓂᒃ ,  Technosmar t -ᒥᒃ ,  18  g ,  1 .9%-ᖓᓂ  ᐊᖏᓂᖃᖅᑐᓄᑦ  ᑎᒥᖏᑕ  ᐊᒻᒪᓗ  AxyTrek™,

Technosmar t -ᓂᒃ ,  9g ,  <  1%-ᒥᒃ  ᐊᖏᓂᖅᓴᐅᔪᓂᒃ  ᑎᒥᖏᑕ  ᐊᖏᓂᖏᓐᓂ )  ᐊᑉᐸᑑᕐᔪᐊᕐᒥ  ᐊᐅᔭᖓᓂ  2024 .
ᐊᑐᓕᓚᐅᖅᑐᒍᑦ  20 -ᓂᒃ  ᓄᓇᖖᒍᐊᓕᐊᖑᓯᒪᔪᑎᒍᑦ  ᓇᓂᓯᓯᒪᓕᕈᑎᒃᓴᓂᒃ  ᒪᓐᓂᖃᓕᖅᑎᓪᓗᒋᑦ  (ᓴᐅᒥᐊᓂ )  ᐊᒻᒪᓗ

32-ᓂᒃ  ᐱᐊᓛᖃᓕᖅᑎᓪᓗᒋᑦ  (ᑕᓕᖅᐱᐊᓂ ) .

ᐃᖏᕐᕋᕋᔭᖅᐸᖕᓂᖏᑦ  ᒪᓐᓂᓕᐅᓕᖅᑎᓪᓗᒋᑦ  

ᐅᑭᐅᖅᑕᖅᑐᒥ  ᑕᕆᐅᕐᒥᐅᑕᑦ  ᑎᖕᒥᐊᑦ
ᐊᒻᒪᓗ  ᐆᒪᓂᖃᖅᑐᖃᕐᕕᐅᔪᐃᑦ  2 0 2 4



ᒪᒃᐱᖅᑐᒐᖅ  09
ᐅᑭᐅᖅᑕᖅᑐᒥ  ᑕᕆᐅᕐᒥᐅᑕᑦ  ᑎᖕᒥᐊᑦ
ᐊᒻᒪᓗ  ᐆᒪᓂᖃᖅᑐᖃᕐᕕᐅᔪᐃᑦ  2 0 2 4

ᖃᐅᔨᓴᖅᑕᐅᔪᑦ  ᐊᒃᐸ  ᐅᑭᐅᖅᑕᖅᑐᒥ
ᐅᓄᖅᑐᑦ  ᑲᑎᖓᔪᑦ

ᓅᕙᐅᓐᓛᓐᑦ ᐊᒻᒪᓗ ᓛᐸᑐᐊ ᐊᒃᐸᖏᑦ (Uria lomvia)
ᐊᒻᒪᓗ ᑲᔫᓂᖅᓴᐃᑦ ᐊᒃᐸᐃᑦ (Uria aalge)
ᐊᕐᕌᒍᑕᒫᑦ ᐱᔭᐅᓇᓱᖃᑦᑕᖅᑐᑦ ᓂᕿᒃᓴᑦ
ᓚᐃᓴᓯᖃᖅᑐᑐᐊᓂᑦ ᐊᖑᓇᓱᒍᓐᓇᖅᖢᒋᑦ ᑕᕆᐅᖅ
ᑎᖕᒥᐊᖏᑦ ᑲᓇᑕᒥ. ᑕᐃᒫᖑᒐᓗᐊᕐᒪᑦ
ᐊᖑᓇᓱᒃᑕᐅᔪᓐᓇᕐᓂᖓ ᑎᖕᒥᐊᓂᒃ ᐊᖏᔪᒥᒃ
ᐊᒥᓲᔪᓐᓃᖅᓯᒪᔪᑦ ᑕᐃᒪᖓᓂᑦ 1960-70ᓂ, ᑖᒃᑯᐊ
ᑎᖕᒥᐊᑦ ᐊᒥᓲᔪᓐᓃᖅᑐᑦ ᑕᒪᐃᓐᓂ ᐅᐊᖕᓇᖓᓂ
ᐊᑦᓛᓐᑎᒃ ᑕᐃᒪᐃᑕᐅᔪᑦ ᓄᓇᒥᖕᓂ ᐊᒻᒪᓗ ᓯᓚᕐᔪᐊᒥ
ᐃᓱᒫᓘᑕᐅᔪᑦ ᐆᒪᑎᑕᐅᖏᓐᓇᕐᓂᐊᕐᒪᖔᑕ
ᑎᖕᒥᐊᕋᓱᖃᑦᑕᖅᑐᓂᑦ ᑲᓇᑕᒥ. ᐊᒃᑐᐃᓂᖓ ᒫᓐᓇ
ᑐᖁᑕᐅᖃᑦᑕᖅᑐᑦ ᓂᕿᒃᓴᕆᔭᐅᓪᓗᑎᒃ
ᐱᔭᕐᓂᓐᖏᔾᔪᑎᔪᑦ ᖃᐅᔨᓇᓱᑦᑎᐊᖅᖢᒋᑦ ᐊᖏᔫᖕᒪᑦ
ᖃᐅᔨᒪᓐᖏᑎᑦᑎᔾᔪᑎᑦ ᒫᓐᓇ ᐅᓄᕐᓂᖏᓐᓂᒃ,
ᐊᓯᕈᖅᑕᐅᑎᖏᓐᓂᒃ, ᐊᒻᒪᓗ ᐅᓄᖅᓯᖃᑦᑕᕐᓂᖏᑦ
ᖃᓄᖅ ᓱᑲᑎᒋᕙᑦ, ᐱᓗᐊᖅᑐᒥᒃ ᑲᓇᖕᓇᖓᓂ ᑲᓇᑕᐅᑉ
ᐅᑭᐅᖅᑕᖅᑐᐊᓂ ᑕᐃᑲᓂ ᐊᒃᐸᐃᑦ ᑲᑎᖓᔪᑦ
ᖃᐅᔨᓴᖅᑕᐅᓯᒪᓐᖏᑦᑐᑦ 40 ᐊᕐᕌᒍᓄᑦ. 

ᖃᐅᔨᒪᓂᐊᕋᑦᑕ ᐊᖑᓇᓱᒃᑕᐅᕙᒃᑎᓪᓗᒋᑦ
ᐊᐅᓚᑦᑎᔾᔪᑎᖃᕐᓗᑎᒃ, ᖃᓄᐃᓕᖓᓕᕐᒪᖔᑕ
ᑐᓴᖅᑎᑕᐅᖃᑦᑕᕐᓗᑕ ᑲᓇᑕᒥ ᐅᓄᕐᓂᖏᓐᓂᒃ
ᑕᐃᒪᓐᓇᐅᔭᕆᐊᓕᒃ. ᑕᐃᒪᐃᒻᒪᑦ,
ᑐᑭᓕᐅᕈᑕᐅᓇᓱᐊᖅᑐᑦ ᑕᒪᑐᒧᖓ ᐱᓕᕆᐊᖑᔪᒧᑦ
ᐃᑲᔪᕐᓗᒋᑦ ᐊᖑᓇᓱᒍᒪᔪᑦ ᐊᐅᓚᑦᑎᔾᔪᑎᖃᕐᓗᑎᒃ
ᐃᓱᒪᓕᐅᕈᑕᐅᓗᓂ ᑖᒃᑯᓄᖓ ᐊᒃᐸᐃᑦ
ᖃᐅᔨᓴᖅᑕᐅᓚᐅᕐᓗᑎᒃ 9 ᐅᓄᓛᓂᒃ ᑲᑉᐸᖃᖅᑐᑦ
ᑲᓇᖕᓇᖓᓂ ᑲᓇᑕᐅᑉ ᐅᑭᐅᖅᑕᖅᑐᒥ - ᓵᖃᔮᖅ
ᕿᑭᖅᑕᖅ,ᐊᒃᐸᑐᒃ, ᖁᕐᕕᒃ, ᐊᒃᐸᐃᑦ, ᐊᒃᐸᑦ
ᕿᑭᖅᑕᖅ, Cape Hay, Cape Graham Moore,
ᐊᑉᐸᒃᑑᕐᔪᐊᖅ, ᐊᒻᒪᓗ Hanztsch ᕿᑭᖅᑕᖅ
(ᓴᕿᔮᖅᑐᖅ 1).

ᑲᑎᖓᔪᑦ ᖃᐅᔨᓴᖅᑕᐅᕗᑦ ᓈᓴᖅᑕᐅᓪᓗᑎᒃ
ᐃᑲᔪᖅᑕᐅᓪᓗᑎᒃ ᐊᕙᑖᓂᑦ ᐅᑭᐅᖅᑕᖅᑐᒥ ᐊᒻᒪᓗ
ᑯᐸᖕᒥ ᑲᓇᑕᐅᑉ ᐆᒪᔪᓕᕆᔨᕐᔪᐊᖏᑦ, ᐊᕙᑎᓕᕆᔨᒃᑯᑦ
ᑲᓇᑕ ᖃᐅᔨᓴᖅᑎᑦ ᐊᒻᒪᓗ ᖃᕆᓴᐅᔭᓕᕆᔨᑦ, ᐊᒻᒪᓗ
ᐃᓕᓐᓂᐊᕐᕕᑦ (ᒥᒋᐅ ᐃᓕᓐᓂᐊᕐᕕᒃᔪᐊᖅ ᐊᒻᒪᓗ
ᐊᑲᐃᑎᐊ ᐃᓕᓐᓂᐊᕐᕕᒃᔪᐊᖅ). ᑕᐃᑲᓂ 2024, ᑲᑎᖓᔪᑦ
ᖃᐅᔨᓴᖅᑕᐅᕗᑦ ᐊᒃᐸᐃᑦ, Cape Graham Moore
ᐊᒻᒪᓗ Cape Hay. ᐊᔾᔨᖑᐊᖏᑦ ᖃᐅᔨᓴᖅᑕᐅᔪᓂ
ᓈᓴᐃᔾᔪᑕᐅᔪᑦ ᖃᐅᔨᓇᖅᓯᓂᐊᖅᑐᑦ ᖃᑦᓯᐅᓂᖏᓐᓂᒃ
ᑎᖕᒥᐊᑦ ᐃᕙᔪᑦ ᑖᒃᑯᓇᖓᑦ. ᑕᐃᑲᓂ 2025, ᑲᑎᖓᔪᑦ
ᖃᐅᔨᓴᖅᑕᐅᕗᑦ ᓵᖃᔮᖅ ᕿᑭᖅᑕᖓ, ᐊᒃᐸᒃᑑᖅ ᐊᒻᒪᓗ
ᐊᒃᐸᑦ ᕿᑭᖅᑕᖅ, ᐊᒃᐸᒃᑑᔪᐊᖅ, ᐊᒻᒪᓗ Hanztsch
ᕿᑭᖅᑕᖅ (ᓴᕿᔮᖅᑐᖅ 1).

ᓴᕿᔮᖅᑐᖅ  1 .  ᖃᐅᔨᓴᖅᑕᐅᓯᒪᔪᑦ  ᓈᓴᖅᓯᒪᔪᑦ  ᒫᓐᓇ
ᖃᓄᐃᓕᖓᓕᕐᒪᖔᑕ  ᐊᒃᐸᑦ  ᑲᓇᑕᐅᑉ

ᐅᑭᐅᖅᑕᖅᑐᐊᓂ  2024  (ᖁᓱᖅᑐᖅ )  ᐊᒻᒪᓗ  2025
(ᐊᐅᐸᔪᒃᑐᖅ ) .



ᐅᑎᖅᖢᑕ  ᓵᖃᔮᖅ  ᕿᑭᖅᑕᖅ

ᐊᕙᑖᓂᑦ ᔪᓚᐃ 7 ᐊᒻᒪᓗ 11, ᐳᓛᕆᐊᓚᐅᖅᒍᑦ
ᓴᖄᔮᖅ ᐊᒃᐸᖏᓐᓂᒃ, ᑮᓇᐅᔭᒃᓴᖃᖅᑎᑕᐅᓪᓗᑕ
ᐃᒪᕕᖕᒥ ᓴᐳᒻᒥᓂᕐᒧᑦ ᐸᕐᓇᐅᑎᑦ ᐊᒻᒪᓗ
ᐱᔪᓐᓇᐅᑎᑖᖅᓯᒪᓪᓗᑕ ᓄᓇᕕᒃ ᐃᒪᓕᕆᔨᒃᑯᑦ
ᐊᒃᑐᖅᑕᐅᔪᓂᒃ ᕿᒥᕐᕈᐊᓲᑦ ᑲᑎᒪᔨᑦ (ᐊᒻᒪᓗ ᐊᓯᖏᑦ
ᐊᐅᓚᑦᓯᕕᑦ ᓄᓇᕕᒻᒥ ᐊᒻᒪᓗ ᓄᓇᕗᒻᒥ
ᐱᓕᕆᖃᑕᐅᔪᑦ ᑕᒪᑐᒧᖓ). ᓄᓇᒦᑕᕗᑦ ᓴᖄᔮᖅᒥ
ᐃᓚᖃᓚᐅᖅᑐᑦ ᖃᐅᔨᓴᖅᑎᒻᒪᕇᑦ ᐊᒻᒪᓗ
ᖃᓄᐃᓕᐅᕆᐊᖃᖅᑐᓄᑦ ᖃᓄᐃᓕᐅᕈᑕᐅᔪᑦ,
ᐃᑲᔫᑎᔪᑦ ᐊᑑᑎᖃᖅᑐᑦ ᖃᐅᔨᓴᖅᑕᐅᓯᒪᔪᓂᑦ
ᓈᓴᐅᑎᑦ ᑲᔪᓯᔪᒥᒃ ᓇᔪᒐᖏᓐᓂᒡᓗ ᓯᓚᖃᑎᖏᓐᓂᒡᓗ
ᖃᐅᔨᓴᖅᓂᖅ. ᐃᑲᔪᖅᑎᒋᓪᓗᒋᑦ ᐸᐅᓗᓯ ᑕᕐᕆᐊᕐᓱᒃ
ᐊᒻᒪᓗ ᓕᓄᒃ, ᐊᒻᒪᓗ ᐅᒥᐊᖃᖅᑐᖅ ᓵᓕ ᐸᓐᓂᖓᔪᖅ
ᐊᒻᒪᓗ ᕼᐃᓐᓄᓕ ᓘᑯ ᓴᓇᔨᖏᓪᓗ,
ᓂᕕᖓᑖᓕᖅᓯᓚᐅᖅᑐᒍᑦ 11 ᐊᒃᐸᖕᓂᒃ
ᓈᓚᐅᑎᖃᖅᖢᑎᒃ ᐊᒻᒪᓗ 15 ᓱᓕ
ᓇᒧᖓᐅᕙᓪᓕᐊᖕᒪᖔᑕ ᖃᐅᔨᓴᕈᑎ ᐃᓚᒋᔭᖓ
SEATRACK ᐱᓕᕆᐊᖑᔪᖅ. ᐅᑯᐊ ᐱᓕᕆᔾᔪᑕᐅᔪᑦ
ᐱᓕᕆᐊᖑᓚᐅᖅᑐᖅ S ᑭᒡᓕᐊᓂ, ᑕᐃᑲᓂ ᒪᔪᕋᖅᑎ
ᐃᓈᕈᓂᒃ ᑕᒡᓚᔅ ᓄᐱᑦ ᐊᒻᒪᓗ ᐃᓕᓐᓂᐊᕐᕕᒃᔪᐊᒥ
ᐃᓕᓐᓂᐊᖅᑐᖅ ᓘᒃᑖᒃᓴᖅ ᐊᓇ ᓕᑉᐳᑦ
ᐊᐅᓚᑦᑎᓚᐅᖅᑐᑦ ᓂᕕᖓᑖᓕᖅᓯᕙᓪᓕᐊᔪᓂᒃ.

ᐃᓚᒋᐊᒃᑲᓐᓂᕐᓗᒍ, ᐱᓕᕆᐊᕆᓚᐅᖅᑕᕗᑦ ᖁᓕᒥᒎᓕᖑᐊᖅ
ᐊᔾᔨᓕᐅᕈᑎᖃᖅᑐᖅ ᐊᒻᒪᓗ ᐅᒥᐊᕐᒥᑦ ᐊᔾᔨᓕᐅᒐᓂᒃ
ᐊᔾᔨᖑᐊᑎᒍᑦ ᖃᐅᔨᓴᖅᓯᒪᔪᑦ ᑕᒪᕐᒥᒃ ᓵᖃᔮᖅ ᕿᑭᖅᑕᖅ,
ᐊᒻᒪᓗ Cape Wolstenholme.
ᑕᐃᒪᓐᓇᐅᒐᓗᐊᖅᑎᓪᓗᒍ, ᓯᓚᓪᓕᖅᐸᓪᓕᐊᓚᐅᖅᑐᖅ
ᐊᒻᒪᓗ ᑕᒃᓯᓕᖅᖢᓂ ᑕᑯᔪᓐᓇᐃᓪᓕᓗᑎᒍᑦ, ᑕᐃᒪᓗ
ᐊᔾᔨᓕᐅᖅᓯᒪᖕᒪᑕ ᐅᖓᓯᕐᓂᖅᓴᐅᔪᒥᑦ
ᐸᕐᓇᓚᐅᖅᑕᑦᑎᓐᓂᑦ. 
 
ᐱᓕᕆᖃᑎᒋᔭᕗᑦ ᖃᐅᔨᓇᓱᑦᑎᐊᓚᐅᕐᒥᔪᑦ
ᓱᕋᑦᑎᓯᒪᓕᕐᒪᖔᑦ ᖃᐅᔨᓴᕐᕕᑦ ᐃᒡᓗᕋᓛᑦ ᓵᖃᔮᖅ
ᕿᑭᖅᑕᖅ, ᓇᓂᓯᓚᐅᖅᑐᑦ ᐊᑑᑎᖃᖅᑐᑦ ᑭᓯᐊᓂ
ᓴᓇᔭᕆᐊᖃᖅᑐᑦ, ᐃᓚᒋᔭᐅᓪᓗᑎᒃ ᓄᑖᖅ ᐊᒥᐊᖅᑕᐅᓪᓗᓂ
ᐊᒻᒪᓗ ᖁᓛ ᓴᓇᔭᐅᑦᑎᐊᒃᑲᓐᓂᖅᖢᓂ. ᒪᖁᒃᑲᓗᐊᕐᒪᑦ
ᐅᓐᓄᒃᑯᑎᓪᓗᒍ, ᐃᒡᓗᕋᓛᖅ ᐃᒡᓗᑦᑎᐊᕙᐅᓚᐅᖅᑐᖅ
ᑕᐃᑲᓃᓐᓂᒫᑦᑎᓐᓂ. ᑕᒪᕐᓐᓄᑦ, ᐊᐅᓚᖅᓯᒪᓂᖅᐳᑦ
ᐃᓚᖃᖅᖢᒍ ᓂᕐᔪᑎᓂᒃ ᒥᐊᓂᕆᓂᖅ ᐊᒻᒪᓗ ᐃᓂᕗᑦ
ᓴᓇᔭᐅᑦᑎᐊᖅᖢᓂ, ᑐᑭᓯᒃᑲᓐᓂᖅᖢᑕ ᐊᒃᐸᐃᑦ
ᓇᒧᖓᐅᖃᑦᑕᕐᒪᖔᑕ ᐊᒻᒪᓗ ᐃᑲᔫᑎᔪᑦ ᓇᐸᔪᑦ
ᐱᒻᒪᕆᐅᔪᑦ ᑲᔪᓯᓂᐊᕐᒪᑕ ᐃᓕᓐᓇᓱᒃᑕᕗᑦ ᓄᓇᖓᓐᓂ. 

ᒪᒃᐱᖅᑐᒐᖅ  10
ᐅᑭᐅᖅᑕᖅᑐᒥ  ᑕᕆᐅᕐᒥᐅᑕᑦ  ᑎᖕᒥᐊᑦ

ᖃᐅᔨᓴᐃᓂᕗᑦ ᐊᒃᐸᑑᕐᔪᐊᕐᒥᑦ ᐊᑕᐅᑦᑎᒃᑯᑦ ᐱᓇᓱᖕᓂᖏᓐᓅᔪᖅ ᐊᒥᓱᑦ ᐃᓄᐃᑦ ᐊᒻᒪᓗ ᑲᑐᔾᔨᖃᑎᒌᑦ. ᐃᖢᐊᖅᓴᐃᔨ
ᑲᐃᔪᓪ ᐊᓕᔭᑦ (ᒪᒋᐅᓪ ᓯᓚᑦᑐᖅᓴᕐᕕᒡᔪᐊᖅ) ᓯᕗᓕᐅᖅᑎᐅᔪᖅ ᐱᓕᕆᐊᕐᒧᑦ ᐱᓕᕆᖃᑎᒋᑉᓗᒍ ᐃᖢᐊᖅᓴᐃᔨ ᒍᕌᓐ
ᒋᐅᓪᑯᕆᔅ (ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ (ECCC)). ᐃᖢᐊᖅᓴᐃᔨ ᑭᒻ ᕘᓂ
(ECCC) ᓯᕗᓕᐅᖅᑎᐅᖃᑕᐅᔪᖅ ᐱᓕᕆᐊᕐᒧᑦ ᖃᓄᐃᖓᓕᖅᑎᑦᑎᓂᐅᔪᓄᑦ ᐱᐅᖏᑦᑐᓂᒃ ᑕᕆᐅᕐᒥᐅᑕᐃᑦ ᑎᖕᒥᐊᑦ
ᖃᓄᐃᑦᑐᖕᓃᖃᑦᑕᕐᓂᖏᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ. ᐃᖢᐊᖅᓴᐃᔨ ᐋᓕᕗ ᓚᕝ (ᐅᐃᓐᓱ ᓯᓚᑦᑐᖅᓴᕐᕕᒡᔪᐊᕐᒥᑦ)
ᐱᓕᕆᖃᑎᒋᔭᐅᓗᐊᖅᑐᖅ ᐊᒻᒪᓗ ᓯᕗᓕᐅᖅᑎᐅᖃᑕᐅᑉᓗᓂ ᐱᓕᕆᐊᕐᓄᑦ ᑎᒥᒃᑯᖓᔪᓕᕆᓂᕐᒧᑦ. ᐱᓗᐊᖅᑐᒥᒃ
ᖁᔭᓐᓇᒦᖅᐸᕗᑦ ᓘᒃᑖᖅ ᑑᓂ ᒑᔅᑕᓐ ᐃᑲᔪᕐᓂᖃᑦᓯᐊᖅᑐᑎᒍᑦ ᑐᑭᓯᐅᒪᕙᒌᕈᓐᖃᑦᑕᕐᓂᖏᑦ ᓱᓕ
ᐃᑲᔪᕈᑎᐅᓯᒪᓕᕐᓂᖏᓐᓄᑦ ᑕᕆᐅᕐᒥᐅᑕᓂᒃ ᑎᖕᒥᐊᓂᒃ ᐱᓕᕆᐊᖑᔪᒧᑦ. 

ᐅᖓᓯᒋᔭᐅᔪᒦᑦᑐᑦ ᖃᐅᔨᓴᖅᑕᐅᔪᑦ ᐱᓕᕆᔾᔪᑎᓄᑦ ᐱᔭᕆᑐᔪᑦ ᐊᒻᒪᓗ ᐱᓕᕆᐊᖑᕐᔪᐊᖅᐸᒃᖢᑎᒃ. ᐱᓕᕆᐊᕗᑦ
ᐊᔪᖅᓇᕋᔭᖅᑐᖅ ᓴᓇᔨᖃᙱᑉᐸᑕ ᒪᔪᕋᖅᑎᓂᒃ, ᐃᓕᓐᓂᐊᖅᑐᓂᒃ, ᐆᒪᔪᓂᒃ ᖃᐅᔨᓴᖅᑎᓂᒃ ᐊᒻᒪᓗ ᓄᓇᓕᖕᓂ
ᖃᐅᔨᒪᔨᑕᕐᓂᒃ. ᐊᑉᐸᑑᕐᔪᐊᖅ ᓴᓇᔨᖏᑦ ᐅᑯᐊ ᐃᓚᖏᑦ ᒥᐊᓕᐊᓐ ᒍᓯ-ᓚᐸᓚᒃ, ᐊᓕᒃ ᑐᒪᐃᓐ, ᑯᓕᔅᑕᕗ ᒍᐃᓕᐊᒻᔅ,
ᓴᐲᓐ ᐅᐊᓗᔅᑭ, ᐊᓇᐃᔅ ᒥᑎᐅ, ᕕᑐᓕᒃ ᑐᓚᑉᐱᐄ, ᔮᔨ ᒧᔨᓐ, ᑯᓕᔅᑕᕗ ᑐᑳᑦ-ᕙᓐ ᑎ ᐅᓚᐃᑦ, ᓇᑦᓯ ᑳᓐᓴ ᑲᓐᔮᓕᔅ,
ᔫᓇᔅ ᓴᓐᐳᒃ ᐊᒻᒪᓗ ᕼᐊᑭᒻ ᐃᐅᓕᒃᓴᓐ. ᐅᑯᐊ Cape Graham Moore ᓴᓇᔨᖏᑦ ᐊᓕᓴ ᐃᐱ, ᐅᓚᐃᔭᓐ ᒪᓪᓗᐊᓕ,
ᐊᒻᒪᓗ ᑐᕆᓐ ᔮᓐᓴᓐ. ᓵᖃᔮᖅ ᕿᑭᖅᑕᖅ ᐱᓕᕆᖃᑎᒌᑦ ᑕᒡᓚᔅ ᓂᑉᓕᑦ ᐊᒻᒪᓗ ᑲᐃᔪ ᐃᓕᐊᑦ. ᐊᔾᔨᖑᐊᑦ ᑐᓂᔭᐅᔪᑦ ᑎ
ᓄᐱᑦ, ᐃ ᐃᐱ, ᒥ ᒐᐅᓯ-ᓚᐸᓚᖕ, ᐃ ᒥᑎᐅ, ᔨ ᔪᔨᓐ, ᐃ ᑐᒪᐃᓐ ᐊᒻᒪᓗ ᐃ ᒧᓚᓐᑕ.

ᖃᐅᔨᓴᐃᓂᖅ ᑲᓇᑕᐅᑉ ᐅᑭᐅᖅᑕᖅᑐᖓᓂ ᐊᑭᑐᔪᒻᒪᕆᐊᓘᖕᒪᑦ ᐊᒻᒪᓗ ᑮᓇᐅᔭᖁᑎᒃᓴᖃᖅᑎᑕᐅᕙᒃᖢᑎᒃ ᑕᐃᒪᓐᓇ
ᐱᓕᕆᓂᖃᕐᓂᐊᖅᑎᓪᓗᒋᑦ ᐱᓕᕆᐊᖃᖃᑎᒋᔭᐅᔪᓂᑦ ᐃᓚᖃᖅᖢᒋᑦ ᑭᓯᐊᓂᓗ ᑕᒡᕙᑐᐊᖑᖖᒋᒃᑭᑉᓗᓂ: ᐊᕙᑎᓕᕆᓂᖅ ᐊᒻᒪᓗ
ᓯᓚᐅᑉ ᐊᓯᔾᔨᖅᐸᓪᓕᐊᔪᓕᕆᔨᖏᑕ ᑲᓇᑕᒥ (ECCC) ECCC-ᑯᑦ ᑲᓇᑕᒥ ᐆᒪᔪᓕᕆᔨᖏᑦ, ᑲᓇᑕᒥ ᐆᒪᔪᓕᕆᔨᒃᑯᑦ, ᐹᕕᓐᓛᓐᒥ
ᐅᔭᕋᖕᓂᐊᖅᑎᒃᑯᑦ ᑯᐊᐳᕇᓴᖓᑦ, ᑳᕈᓪᑕ ᓯᓚᑦᑐᖅᓴᖅᕕᖓᑦ, ᐆᓴᓐᔅ ᓄᐊᔅ, ᐅᑭᐅᖅᑕᖅᑐᒥᒃ ᑐᑭᓯᓂᐊᖃᑎᒌᒃᑯᑦ,
ᓯᓚᑦᑐᖅᓴᖅᕕᖓᑦ ᕕᓐᓱᕐ, ᐴᕐᓗᕐ ᑳᓐᑎᓇᓐᑐᓪ ᐱᓕᕆᐊᖅ (ᐅᑭᐅᖅᑕᖅᑐᒥ ᖃᐅᔨᓴᕐᓂᐅᕙᒃᑐᓄᑦ ᖃᐅᔨᒪᑕᒻᒪᕆᐅᔪᑦ), ᒪᑭᐅᓪ
ᓯᓚᑦᑐᖅᓴᖅᕕᖓᑦ, ᓄᓇᒥ ᐃᒪᕐᒥᓗ ᖃᐅᔨᓴᐃᓂᓕᕆᔨᒃᑯᑦ ᐊᒻᒪᓗ ᓴᓇᔨᒻᒪᕆᐅᓂᖅ ᖃᐅᔨᓴᐃᓂᐅᕙᒃᑐᓄᑦ ᑲᑎᒪᔨᖏᑦ ᑲᓇᑕᒥ,
ᑎᖕᒥᐊᓂᒃ ᖃᐅᔨᓴᐃᓂᖅ ᑲᓇᑕᒥ, ᐆᒪᔪᐃᑦ ᓇᔪᖅᐸᒃᑕᖏᑦ ᑲᓇᒥ ᐊᒃᐸᓕᕆᓂᕐᒥ ᑮᓇᐅᔭᖁᑎᒃᓴᖃᖅᑎᑦᑎᔨᖏᑦ, ᕕᔅᑕᓐ
ᐃᓚᒌᑦ ᑮᓇᐅᔭᖁᑎᒃᓴᖅᑖᖅᑎᖏᑦ, ᐊᒻᒪᓗ ᐊᕙᑎᖓᑕ ᓄᓇᐅᑉ ᑐᖁᓐᓇᖅᑐᖃᓕᖅᐸᓐᓂᖏᓂᒃ.

ᖃᐅᔨᓴᐃᓂᕐᒧᑦ  ᐱᓕᕆᖃᑎᒋᔭᐅᔪᑦ  ᐊᒻᒪᓗ
ᑮᓇᐅᔭᑎᒍᑦ  ᐃᑲᔪᖅᑕᐅᓂᖅ

ᒍᕌᓐ ᒋᐅᓪᑯᕆᔅ 
ᑲᓇᑕᒥᑦ ᓂᕐᔪᑎᓄᑦ ᖃᐅᔨᓴᐃᕝᕕᒃ 
ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ
ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ 
ᐅᖃᓘᑎ: (613) 222-6846 
ᖃᕆᑕᐅᔭᒃᑯᑦ ᑎᑎᖅᑲᑎᒍᑦ:
grant.gilchrist@ec.gc.ca

ᖃᐅᔨᒋᐊᕐᕕᐅᔪᖕᓇᖅᑐᖅ ᑐᑭᓯᐅᒪᔾᔪᒃᑲᓐ ᓂᕐᓂᒃ ᐱᔪᒪᔪᓄᑦ

Hᐋᓕ ᕼᐊᓂᓐ
ᑲᓇᑕᒥᑦ ᓂᕐᔪᑎᓄᑦ ᖃᐅᔨᓴᐃᕝᕕᒃ
ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ
ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ 
ᐅᖃᓘᑎ: (343) 548-2649
ᖃᕆᑕᐅᔭᒃᑯᑦ ᑎᑎᖅᑲᑎᒍᑦ: 
holly.hennin@ec.gc.ca

ᑲᐃᔪᓪ ᐊᓕᔭᑦ 
ᓄᓇᒥᑦ ᐱᕝᕕᐅᔪᓂᑦ
ᓱᓇᑐᐃᓇᓕᕆᔨᒃᑯᑦ  
ᒪᒋᐅᓪ ᓯᓚᑦᑐᖅᓴᕐᕕᒡᔪᐊᖅ 
ᐅᖃᓘᑎ: (514) 398-7907
ᖃᕆᑕᐅᔭᒃᑯᑦ ᑎᑎᖅᑲᑎᒍᑦ:
kyle.elliott@mcgill.ca 


